
條目： 

《佛說寶網經》 

內容： 

佛說寶網經  竺法護譯  

1、為維耶離（師子將軍子無量力，無量力子）寶網童子說。（七八上） 

2、六方六佛，持名，──種種功德。 

3、見十方佛，聞法。（八○中）（八○下）（八三下）（八四中） 

4、「見阿彌陀、阿閦如來」「離垢光㷿、師子月英」「彌勒」「師子英如來」（八六下） 

5、臨終見無數佛聞法。（八○下）（八三下）（八四中） 

6、為「族姓子及族姓女學菩薩乘」者，而有人立願：「「我等末世當為比丘，志強無

畏，當以此經……頒宣斯經」（八二中） 

7、前後種種供養，極敷張，似非早出。 

8、七日專修（八○中）（八六中） 

  三月專修（八五中） 

出處： 

1、為維耶離（師子將軍子無量力，無量力子）寶網童子說。（七八上） 

※參見《佛說寶網經》卷 1 (CBETA, T14, no. 433, p. 78, a19-22)： 

爾時，維耶離大城中，師子將軍，有子號無量力。時無量力有童子仁賢，號曰寶網，

曾已供養不可稱計百千諸佛，為無量世之大庭燎執持法教，厥年八歲。 

2、六方六佛，持名，──種種功德。 

※參見《佛說寶網經》卷 1(CBETA, T14, no. 433, p. 79, c27- p. 85, b4)。 

3、見十方佛，聞法。（八○中）（八○下）（八三下）（八四中） 

※參見《佛說寶網經》卷 1(CBETA, T14, no. 433, p. 80, b7-9)： 

「若有菩薩聞彼佛名，及與凡夫慇懃精思，而遙自歸咸能供養，悉聞十方諸佛所說，

目皆覩見僉信樂之。」 



※參見《佛說寶網經》卷 1(CBETA, T14, no. 433, p. 83, c2-6)： 

「臨壽終時，目見十方各十億姟諸佛正覺，十方諸佛所說法者，皆能啟受不失道教，

至成佛道，越五百劫生死之難，住於斯學如是不久，尋即成無上正真之道為最正

覺。」 

※參見《佛說寶網經》卷 1(CBETA, T14, no. 433, p. 84, b20-25)： 

「臨壽終時，具足逮見億百千姟佛現住其前，十方各然，十方諸佛為說經典，聞則受

持，抱在心懷未曾忽忘，至成佛道不可計會十倍功勳億百千姟，致不可計無崖底載諸

三昧定，不中失定，至成佛道無所蔽礙，十方諸佛皆共建立。」 

4、「見阿彌陀、阿閦如來」「離垢光㷿、師子月英」「彌勒」「師子英如來」（八六下） 

※參見《佛說寶網經》卷 1 (CBETA, T14, no. 433, p. 86, c19-p. 87, a3)： 

「若億千劫淨修梵行在於世間，行不可計積累功德，於後末世聞此經者，福超於彼無

能限量，啟受經典精思無底，遊諸佛土不可計會。見諸正覺講無限法，見阿彌陀、阿

閦如來，其欲覩此諸人中導離垢光㷿、師子月英，然後末世當持此經。若復欲見彌勒

如來、無垢大聖師子英如來，如光明尊，亦復如是。然後末世當持佛法，順如是比尊

妙經典。今者如來為寶網說，自於後世當奉行之，無得住立放逸之地，不毀禁戒常無

放逸，於後世時當奉行之。仁壽終時，當速往生上方世界無量光明最勝佛土，世界名

曰為寶君主，彼壽終已，當久逮尋見彌勒正覺。」 

5、臨終見無數佛聞法。（八○下）（八三下）（八四中） 

※參見《佛說寶網經》卷 1(CBETA, T14, no. 433, p. 80, c14-27)： 

佛復告童子：「假使有聞彼佛名者，疾逮三昧決諸狐疑不著音響，志無所生勞勳億千。

所以然者，聞佛名故。若值佛名坦然無疑，則能奉持越無數劫，其於末世信樂此法功

德如是。若聞導師滅度後名，善宣法訓執持講說，若能誦懷於人中尊所演經典，修淨

致尊備諸佛行，臨壽終時其心不亂，尋能覩見億姟諸佛，聞所說法皆能受持。已自修

立開化眾生，聞不求短而悉化之令住佛道，其人設奉諸佛名者，為應供養諸佛大聖。

并信吾身從佛之教，常自歸命，永得解脫不趣地獄。其信佛慧則歸吾身，其誹謗者是

魔官屬，斯在五趣所遊眾生，世尊悉濟，令立一乘。以一毛孔，如來、至真則能演出

江河沙光明，度脫眾生。」 

※參見《佛說寶網經》卷 1(CBETA, T14, no. 433, p. 83, c2-6)： 

「臨壽終時，目見十方各十億姟諸佛正覺，十方諸佛所說法者，皆能啟受不失道教，

至成佛道，越五百劫生死之難，住於斯學如是不久，尋即成無上正真之道為最正

覺。」 

※參見《佛說寶網經》卷 1(CBETA, T14, no. 433, p. 84, b20-25)： 



「臨壽終時，具足逮見億百千姟佛現住其前，十方各然，十方諸佛為說經典，聞則受

持，抱在心懷未曾忽忘，至成佛道不可計會十倍功勳億百千姟，致不可計無崖底載諸

三昧定，不中失定，至成佛道無所蔽礙，十方諸佛皆共建立。」 

6、為「族姓子及族姓女學菩薩乘」者，而有人立願：「「我等末世當為比丘，志強無

畏，當以此經……頒宣斯經」（八二中） 

※參見《佛說寶網經》卷 1(CBETA, T14, no. 433, p. 82, b7-15)： 

時，無央數諸天人眾，來集空中雨栴檀香，梵天億數及與童子，聞此經名并如來號，

歡喜踊躍善心生焉。口所宣說，咨嗟無上：「我等末世當為比丘，志強無畏，當以此經

在於郡國、城郭、縣邑頒宣斯經當隨佛教。假使遠在億百千里，當往啟受，不以逈邈

而為患難。當請諸天人、龍神、阿須倫、健沓惒、加留羅、真陀羅、摩睺勒、人非人

等，為說經義飽滿道法。」 

7、前後種種供養，極敷張，似非早出。 

8、七日專修（八○中）（八六中） 

  三月專修（八五中） 

※參見《佛說寶網經》卷 1 (CBETA, T14, no. 433, p. 80, b3-6)： 

「若奉最勝號，夙夜具七日，彼眼致清淨，逮見無量佛，未捨於肉眼，而普見清淨，

覩無數諸佛，猶如江河沙。」 

※參見《佛說寶網經》卷 1 (CBETA, T14, no. 433, p. 86, b7-9)： 

「七日專惟是，奉修佛道行，亦供養菩薩，奉經當如是。」 

※參見《佛說寶網經》卷 1 (CBETA, T14, no. 433, p. 85, b1-4)： 

「是故聞此經，調心習止足，諷誦學斯典，數數當經行，常講具精進，滿足備三月，

轉得總持決，善執念諸法。」 

條目： 

《藥師如來本願經》 

內容： 

1.藥師如來本願經  達摩笈多譯 

2.藥師琉璃光本願功德經  玄奘譯 

3.佛說灌頂拔除過罪生死得度經（灌頂經卷十二） 帛尸梨蜜多羅譯 

4.藥師琉璃光七佛本願功德經(二卷)  義淨譯 



1、為文殊說 

2、前三僅藥師佛，4.為七佛。前二無呪，3.有藥師呪在後，4.有多呪藥師呪在中。 

3、菩薩戒： 1.「一百四戒」(四○三中)   

       2.「菩薩四百戒」(四○七上)   

      3.「二十四戒」(五三四中)   

      4.「下．二十四戒」或作「四百戒」(四一五上) 

4、助生無量壽佛處。3.多「欲生十方妙樂國土者，……欲得生兜率天見彌勒者，亦應

禮敬如來光佛。」（五三四上） 

5、「令眾生聞已，業障消除，攝受來世正法壞時諸眾生故。」１.（四○一中） 

6、書寫經卷、供養、作如來形像、燃灯。 １.（四○三上） 

出處： 

3、菩薩戒： 1.「一百四戒」(四○三中)   

       2.「菩薩四百戒」(四○七上)   

      3.「二十四戒」(五三四中)   

      4.「下．二十四戒」或作「四百戒」(四一五上) 

※參見《佛說藥師如來本願經》卷 1 (CBETA, T14, no. 449, p. 403, b9-19)： 

「復次，曼殊室利！若有信心善男子、善女人，乃至盡形受三歸依，不事餘天，或持

五戒，或持十戒，或持菩薩一百四戒，或復出家受持比丘二百五十戒，若比丘尼受持

五百戒，於隨所受中，毀犯禁戒，畏墮惡道，若能供養彼世尊藥師琉璃光如來者，決

定不受三惡道報。或有女人臨當產時，受於極苦，若能稱名供養彼世尊藥師琉璃光如

來者，速得解脫，所生之子身分具足，形色端正，見者歡喜，利根聰明，安隱少病，

無有非人奪其魂魄。」 

※參見《藥師琉璃光如來本願功德經》卷 1 (CBETA, T14, no. 450, p. 407, a7-16)： 

「復次，曼殊室利！若有淨信善男子、善女人等，乃至盡形不事餘天，惟當一心歸

佛、法、僧，受持禁戒，若五戒、十戒、菩薩四百戒、苾芻二百五十戒、苾芻尼五百

戒，於所受中或有毀犯，怖墮惡趣，若能專念彼佛名號，恭敬供養者，必定不受三惡

趣生。或有女人，臨當產時，受於極苦；若能至心稱名禮讚，恭敬供養彼如來者，眾

苦皆除。所生之子，身分具足，形色端正，見者歡喜，利根聰明，安隱少病，無有非

人，奪其精氣。」 



※參見《佛說灌頂經》卷 12(CBETA, T21, no. 1331, p. 534, b4-12)： 

佛告文殊若男子女人。受三自歸若五戒若十戒。若善信菩薩二十四戒。若沙門二百五

十戒。若比丘尼五百戒若菩薩戒。若破是諸戒。若能至心一懺悔者。復聞我說藥師瑠

璃光佛。終不墮三惡道中必得解脫。若人愚癡不受父母師友教誨。不信佛不信經戒不

信聖僧。應墮三惡道中者。亡失人種受畜生身。聞我說是瑠璃光佛善願功德者即得解

脫。 

※參見《藥師琉璃光七佛本願功德經》卷 2 (CBETA, T14, no. 451, p. 415, a25-b6)： 

「復次，曼殊室利！若有淨信男子、女人等，乃至盡形，不事餘天，惟當一心歸佛、

法、僧，受持禁戒，若五戒、十戒、菩薩[2]二十四戒、苾芻二百五十戒、苾芻尼五百

戒，於諸戒中，或有毀犯，怖墮惡趣，若能專念彼佛名號、恭敬供養者，必定不生三

惡趣中。或有女人，臨當產時，受於極苦，若能至心稱名，禮讚恭敬，供養七佛如

來，眾苦皆除，所生之子顏貌端正，見者歡喜，利根聰明，少病安樂，無有非人奪其

精氣。」 

【按：p. 415, [2] 二十四戒＝四百戒【宋】【元】【明】【宮】。】 

4、助生無量壽佛處。3.多「欲生十方妙樂國土者，……欲得生兜率天見彌勒者，亦應

禮敬如來光佛。」（五三四上） 

※參見《佛說灌頂經》卷 12 (CBETA, T21, no. 1331, p. 534, a12-25)： 

「佛告文殊若欲生十方妙樂國土者。亦當禮敬瑠璃光佛。欲得生兜率天見彌勒者。亦

應禮敬瑠璃光佛。若欲遠諸邪道。亦應禮敬瑠璃光佛。若夜惡夢鳥鳴百怪蜚尸邪忤。

魍魎鬼神之所嬈者。亦當禮敬瑠璃光佛。若為水火所焚漂者。亦當禮敬瑠璃光佛。若

入山谷為虎狼熊羆蒺䔧諸獸象龍。蚖蛇蝮蠍種種雜類。若有惡心來相向者。心當存念

瑠璃光佛。山中諸難不能為害。若他方怨賊偷竊惡人。怨家債主欲來侵陵。心當存念

瑠璃光佛。則不為害。以善男女禮敬瑠璃光如來功德。所致華報如是。況果報也。是

故吾今勸諸四輩。禮事瑠璃光佛至真等正覺。」 

5、「令眾生聞已，業障消除，攝受來世正法壞時諸眾生故。」１.（四○一中） 

※參見《佛說藥師如來本願經》卷 1 (CBETA, T14, no. 449, p. 401, b10-14)： 

爾時，曼殊室利法王子，承佛威神，即從座起，偏露一髆，右膝著地，向婆伽婆合掌

曲躬白言：「世尊！唯願演說諸佛名號及本昔所發殊勝大願，令眾生聞已，業障消除，

攝受來世正法壞時諸眾生故。」 

6、書寫經卷、供養、作如來形像、燃灯。 １.（四○三上） 

※參見《佛說藥師如來本願經》卷 1(CBETA, T14, no. 449, p. 403, a5-29)： 

爾時，曼殊室利童子白佛言：「世尊！我於後時，以彼世尊藥師琉璃光如來名號，於信



心善男子、善女人所，種種方便流布令聞，乃至睡中亦以佛名覺寤其耳。若受持此經

讀誦宣說，或復為他分別開解，若自書，若令人書，若取經卷五色淨綵以盛裹之，灑

掃淨處以安置之，持種種華、種種香、塗香、華鬘、寶幢、幡蓋而用供養，爾時，四

大天王，與其眷屬，并餘百千俱胝那由他諸天，皆詣其所。若此經卷流行之處，若復

有人誦持此經，以得聞彼世尊藥師琉璃光如來名號，及本昔所發殊勝大願故，當知是

處無復橫死，亦復不為諸鬼所持奪其魂魄，設已奪者，還復如故。」 

佛言：「如是，如是！曼殊室利！如汝所說。曼殊室利！信心善男子、善女人，若欲供

養彼如來者，此人應作如來形像，七日七夜受八分齋食清淨食，於清淨處散種種華，

燒種種香，以種種繒綵，種種幡幢，莊嚴其處，澡浴清潔，著新淨衣，應生無垢濁

心，無怒害心，於一切眾生起利益心，慈悲喜捨平等之心，鼓樂歌讚，右遶佛像，應

念彼如來本昔大願并解釋此經，如所思念，如所願求，一切所欲，皆得圓滿——求長

壽得長壽，求福報得福報，求自在得自在，求男女得男女。」 

 


